POETSKO-MUZIČKO VEČE
U četvtak, 04. 06. 2009. godine u organizaciji BZK „Preporod“ Hadžići je upriličeno ugodno druženje posvećeno našoj pjesnikinji Rahmani  Kolenda.  Gospođa Zehra Musto'o, predsjednica ovog društva  nas je ponovno uvjerila da je nenadmašna u organizovanju kulturno-zabavnog programa i divnih poetskih druženja. 

Rahmanine stihove iz zbirke „Šareni mali svijet“ prekrasno su kazivali učenici OŠ „6. mart“ (Almin Selimović, Lejla Dupovac i Lejla Musto'o)  Važno je istaći da su ove dvije djevojčice pokazale da su izvrsne voditeljice. 

Rahmana se gostima predstavila novim pjesmama koje su joj donijele pobjede na ovogodišnjim literarnim konkursima. 

U ovom programu učestvovale  su: Fadila Mešanović, nastavnica koja je uredila i osmislila knjigu „Šareni mali svijet“ kao i učenice naše škole Selma Neradin i Emina Tufo. 

Emina Tufo je  i ovoga puta ljepotom svog glasa impresionirala sve prisutne.

Za sjajne voditeljice koje se zovu Lejla, Emina je specijalno izabrala i interpretirala kompoziciju Lejla od Harija Verešanovića. 
Da ugođaj bude potpun, pobrinuo se izuzetno talentirani muzičar Jasmin Kazazović, učenik OŠ „6. mart“ koji uporedo pohađa i Osnovnu muzičku školu na Ilidži. Jasmin prekrasno svira harmoniku u šta smo se svi uvjerili 

ove večeri. 

Nadamo se da će se ovakva i slična druženja i dalje nastaviti jer talenata ima u svakoj školi, samo ih treba prepoznati i podržavati. Ako im mi, njihovi nastavnici, pružimo priliku poput gospođe Zehre,  djeca će se upoznavati,  družiti  i potvrditi  svoje sposobnosti i vrijednosti.

Zahvaljujemo se gospođi Zehri Musto'o  koja već godinama pruža priliku da naši  talentirani učenici i sugrađani pokažu ono što stvaraju.  
Veliko hvala učenicima i nastavnicima iz OŠ „6. mart“  Hadžići i OŠ „9.maj“ Pazarić i našim sugrađanima   koji su odvojili svoje slobodno vrijeme i družili se sa nama!
                                                     Fadila Mešanović, nastavnica                                                                 
